
ფორუმის მიზანი: 
არასამთავრობო ორგანიზაციების, ტუბერკულოზითა და შიდსით დაზარალებული მოსახლეობის, დაავადებული პირების აივ/ შიდსისა და ტუბერკულოზის ეროვნულ პასუხში მეტად აქტიური მონაწილეობის ხელშეწყობის მიზნით ქვეყნის საკოორდინაციო საბჭო 2018 წლის 20 თებერვალს გეგმავს არასამთავრობო ორგანიზაციების ფორუმის ორგანიზებას. გადამდები დაავადებები შიდსისა და ტუბერკულოზის ჩათვლით საზოგადოებრივი ჯანმრთელობის მნიშვნელოვან გამოწვევად რჩება მსოფლიოში. ბოლო ათწლეულის განმავლობაში საქართველოსთვის გადამწყვეტი იყო გლობალური ფონდისა და სხვა საერთაშორისო დონორების დახმარება აღნიშნულ დაავადებებთან ბრძოლის კუთხით. გლობალური ფონდი წარმოადგენს ქვეყანაში შიდსთან და ტუბერკულოზთან ბრძოლის ძირითად დონორს.
ფორუმის მიზანია  გლობალური ფონდის დაფინანსების ამოწურვისა და აივ/შიდსისა და ტუბერკულოზის პროგრამების  სახელმწიფო დაფინანსებაზე გადასვლის აუცილებლობიდან გამომდინარე სახელმწიფოს მხრიდან გარდამავალი პერიოდის მხარდაჭერის, სახელმწიფო დაფინანსების ზრდის ტენდენციებისა და პროგრამების მდგრადობის უზრუნველყოფისთვის კოორდინირებული ქმედებების განხილვა. წარდგენილ იქნება გლობალურ ფონდში წარსადგენი განაცხადების მზადების პროცესი,  აივ/შიდსის და ტუბერკულოზის კონტროლის მიმდინარე ინიციატივები და მათ განხორციელებაში სამოქალაქო საზოგადოების როლი.

განხილულ იქნება აივ/შიდსისა და ტუბერკულოზის ეროვნულ პასუხში სამოქალაქო საზოგადოების აქტიური ჩართულობის გაძლიერების გზები/ბარიერები და შესაძლებლობები; გაზიარებული იქნება სათემო ორგანიზაციის ხედვა, გამოცდილება და სერვის ცენტრის ბაზაზე C ჰეპატიტის მკურნალობის ინტეგრირების მნიშვნელობა, ნარკოპოლიტიკის და მიმდინარე რეფორმის საკითხები, ზიანის შემცირების პროგრამები და მათში თემის ჩართულობის საკითხები, პრე-ექსპოზიციური პროფილაქტიკური მკურნალობის,  სერვისების მიწოდების საკითხები, დაავადებებთან ასოცირებული სტიგმა  და დისკრიმინაცია და თემის მიერ აღმოფხვრის შემოთავაზებული გზები. 

რეზისტენტული ტუბერულოზით დაავადებული პაციენტების მხარდაჭერის, მკურნალობაზე დამყოლობის გაუმჯობესების ღონისძიებების უზრუნველყოფის ხედვა და მკურნალობის ამბულატორიული მოდელი.  ფორუმის მსვლელობისას განხილულ იქნება რეგიონული პროგრამები და ქცევაზე ზედამხედველობისა და პოპულაციის ზომის შეფასების კვლევების შედეგები.

შეხვედრას არასამთავრობო სექტორის წარმომადგენლებთან ერთად დაესწრებიან საქართველოს საკოორდინაციო საბჭოს სხვა წევრები, შრომის, ჯანმრთელობისა და სოციალური დაცვის სამინისტროს ხელმძღვანელი პირები, სამთავრობო სექტორის,  საერთაშორისო ორგანიზაციების წარმომადგენლები.

ფორუმი გაიმართება ღია განხილვების და კითხვა-პასუხის რეჟიმში და გაშუქდება მას-მედიის საშუალებების მიერ. 
